
FFRINDIAU SY’N GOFALU 

Mae Deddf Gwasanaethau Cymdeithasol a 
Llesiant (Cymru) 2014 yn amlinellu hawliau 
gofalwyr yn ogystal â hawliau pobl y gofelir 
amdanynt. Mae’n berthnasol i bobl o bob 
oed. Mae’n amlinellu beth mae’n rhaid i 
awdurdodau lleol ei gynnig i ofalwyr a’r 
bobl maen nhw’n gofalu amdanynt. Caiff yr 
anghenion a chymhwysedd pobl i dderbyn 
cymorth eu hadnabod trwy asesiad o 
anghenion gofalwyr a gynhelir gan yr 
awdurdod lleol.

Cofiwch, mae iechyd a gofal cymdeithasol 
yn swyddogaeth ddatganoledig yng 
Nghymru. Golyga hynny mai gan 
Lywodraeth Cymru y mae’r cyfrifoldeb am 
iechyd a gofal cymdeithasol yng Nghymru. 
Nid oes gan Lywodraeth y DG gyfrifoldeb 
am y swyddogaethau hyn yng Nghymru.
Cewch fwy o fanylion ar wefan senedd.

ASESIADAU O 
ANGHENION GOFALYDD

Mae gofalu am berson â dementia yn cynnig boddhad a heriau. 
Gall eich iechyd, llesiant, perthnasoedd personol, cyflogaeth 
ac addysg gael eu heffeithio. I gydnabod hynny, caiff hawliau 
gofalwyr eu diogelu mewn deddfwriaeth.

Effaith gofalu ar 
ofalwyr hŷn
Mae nifer anghymesur o ofalwyr hŷn 
yn mynd heb y cymorth maen nhw ei 
angen oherwydd nad ydynt yn ystyried 
eu hunain yn ofalydd.

Mae ymchwil yn dangos y gall gofalu 
gael effaith fwy andwyol ar eich 
iechyd, llesiant a sefyllfa ariannol os 
ydych yn berson hŷn.

Mae gan tua 65% o ofalwyr hŷn (pobl 
rhwng 60 a 94 oed) broblem iechyd 
hirdymor neu anabledd eu hunain.

Dywed 68% o ofalwyr fod bod yn 
ofalydd wedi cael effaith andwyol ar eu 
hiechyd meddwl.

Dywed tua thraean o ofalwyr eu bod 
wedi canslo triniaeth neu lawdriniaeth 
iddyn nhw’u hunain oherwydd eu 
cyfrifoldebau gofal.

Prif egwyddorion Deddf 
Gwasanaethau Cymdeithasol 
a Llesiant  (Cymru) 2014
Llais a rheolaeth  
Dylai pobl fod yn ganolbwynt gofal a 
chefnogaeth.

Atal ac ymyrraeth gynnar 
Dylai pobl gael y cymorth cyn iddyn nhw 
gyrraedd argyfwng.

Llesiant  
Dylid cefnogi pobl i gyrraedd eu nodau 
llesiant eu hunain.

Cyd-gynhyrchu 
Rhoddir anogaeth i ofalwyr a phobl ag 
anghenion gofal a chefnogaeth i gyfrannu 
at gynllunio gwasanaethau.

Mae’r Ddeddf yn ceisio hyrwyddo 
llesiant sy’n cael ei ddiffinio mewn ffordd 
gyffredinol ac sy’n cynnwys:  

•	 llesiant corfforol, meddyliol ac emosiynol;

•	 mynediad at gyflogaeth, addysg neu 
hyfforddiant;

•	 perthnasoedd personol cadarnhaol;

•	 bywyd cymdeithasol; a

•	 chartref diogel   

Hawliau a ddiogelir gan y 
Ddeddf
•	 	Yr hawl i gael gwybodaeth, cyngor a 

chymorth.

•	 	Yr hawl i asesiad os nad ydy gwybodaeth 
a chyngor yn gallu diwallu’ch anghenion.

•	 	Yr hawl i ddweud eich dweud a chael 
rheolaeth dros benderfyniadau ynglŷn 
â’ch cefnogaeth.

Darllenwch Deall eich hawliau fel gofalwr 
(Llywodraeth Cymru) yn gov.wales/law-
care-and-support-carers-rights

Gallwch gael gafael ar wybodaeth, cyngor a 
chymorth am eich rôl ofalu oddi wrth eich 
awdurdod lleol. Os nad yw hyn yn ddigon i 
gwrdd â’ch anghenion, dylid cynnig asesiad 
o anghenion gofalydd ichi. Os yw’r asesiad 
yn dangos fod gennych anghenion sy’n 
bodloni’r meini prawf cymhwysedd, mae 
gennych hawl i gael cymorth ar eu cyfer.

Nid yw asesiad yn orfodol ac os ydych yn 
dewis peidio cael un, mae gennych hawl 
i gael gwybodaeth, cyngor a chymorth o 
hyd.

© Racle Fotodesign / Adobe Stock.

Asesiadau o anghenion 
gofalydd
Mae’r asesiad yn sgwrs ffurfiol rhyngoch 
chi â’r awdurdod lleol i drafod eich rôl ofalu 
a’ch llesiant. Weithiau bydd yr awdurdod 
lleol yn gofyn i wasanaeth gofalwyr gynnal 
yr asesiad ar eu rhan – mae ganddo’r un 
pwysau o hyd. Dylai’r asesiad gynnwys 
sgwrs am:

•	 	a ydych yn gallu ac yn fodlon darparu 
gofal; 

•	 a ydych yn gallu ac yn fodlon parhau i 
ddarparu gofal; 

•	 deilliannau yr hoffech eu cyflawni;

•	 a ydych yn gweithio neu’n dymuno 
gwneud hynny;

•	 a ydych mewn addysg neu hyfforddiant 
neu a hoffech fod; a

•	 gweithgareddau hamdden sy’n bwysig 
ichi. 

Ar gyfer gofalydd sy’n blentyn, dylai’r 
asesiad gynnwys anghenion datblygiadol 
y plentyn, ac a yw’n briodol i’r plentyn 
ddarparu gofal yng ngoleuni’r anghenion 
hynny.

Gellir cynnal cyd-asesiad, lle y mae eich 
anghenion fel gofalydd ac anghenion y 
person rydych yn gofalu amdanynt yn cael 
eu hystyried ar yr un pryd, ond ni ddylai 
hynny ond digwydd gyda’ch cydsyniad chi.

Mae pob awdurdod lleol yng Nghymru yn 
cynnig asesiadau sy’n cyflawni gofynion 
y Ddeddf, ond efallai y byddant yn cynnal 
asesiadau yn wahanol ac yn ymateb i 
anghenion am gymorth trwy wasanaethau 
amrywiol.

Os nad ydych yn gymwys i gael cymorth, 
dylech o hyd dderbyn gwybodaeth a 
chyngor ar wasanaethau lleol y gallwch 
fanteisio arnynt.

Gallwch hefyd ofyn am asesiad arall os yw 
eich amgylchiadau yn newid.

© Ymddiriedolaeth Gofalwyr 2020.

Cyngor i helpu gyda’ch 
Asesiadau o Anghenion 
Gofalydd 
•	 	Paratowch ar gyfer yr asesiad. 

I’ch helpu i baratoi, defnyddiwch y 
cwestiynau a amlinellir yn ffeithlen 
Gofalwyr Cymru. Mae hefyd yn amlinellu 
sut mae penderfyniadau’n cael eu 
gwneud.

•	 Gofynnwch gwestiynau. Yn ystod yr 
asesiad, gofynnwch gwestiynau os nad 
ydych yn siŵr. Dylai eich awdurdod lleol 
gynnig gwybodaeth, cyngor a chymorth.

•	 Dewch â rhywun gyda chi i gael 
cefnogaeth a hyder. Gallwch ofyn i gael 
aelod o’r teulu neu gyfaill gyda chi. Efallai 
hefyd y gallwch drefnu fod eiriolydd 
annibynnol yn eich helpu i gyfathrebu 
eich barn, dymuniadau, ac anghenion i’r 
gwasanaethau cymdeithasol, a’ch helpu 
i ddeall eich hawliau a chyfrifoldebau yr 
awdurdod lleol tuag at ofalwyr a’r bobl 
maen nhw’n eu cefnogi.

•	 Defnyddiwch wasanaethau i ofalwyr. 
Cysylltwch â gwasanaeth gofalwyr lleol 
(os oes un ar wahân i’r awdurdod lleol 
yn eich ardal) i’ch helpu i drefnu asesiad 
a pharatoi ar ei gyfer. Efallai y bydd 
gwasanaeth i helpu llenwi ffurflenni 
hefyd.

•	 Ewch i grwpiau gofalwyr. Gall cymorth 
gan gyd ofalwyr roi cyfle ichi rannu 
gofidiau, clywed am brofiadau pobl eraill 
a magu hyder. Dylai eich awdurdod lleol 
roi gwybod ichi am grwpiau lleol. 

•	 Defnyddiwch y weithdrefn gwynion. 

Os ydych yn anhapus â’r gwasanaeth, 
dilynwch drefn gwynion eich awdurdod 
lleol. 

•	 Dewch o hyd i gymorth arbenigol. 
Os oes gennych ymholiadau penodol, 
gallwch gysylltu â mudiadau all gynnig 
mwy o wybodaeth. Meddyliwch 
am Gofalwyr Cymru, Age Cymru, 
Comisiynydd Pobl Hŷn Cymru, 
Comisiynydd Plant Cymru, neu fudiad 
sy’n arbenigo ar afiechydon penodol 
megis Cymdeithas Alzheimer neu 
Cymdeithas MS.

Dwi eisiau 
cefnogaeth i wybod 
beth sydd gan 
f’anwylyn hawl iddo

Gofalwr person â dementia

Mwy o wybodaeth 
am Asesiadau o 
Anghenion Gofalydd   
www.carersuk.org

www.dewis.wales

socialcare.wales

www.alzheimers.org.uk 

https://www.ageuk.org.uk/cymru/our-work/advocacy 

https://www.carersuk.org/help-and-advice/guides-and-tools/our-factsheets

Cynnig o gymorth  
Os ydych yn gymwys i gael cymorth dylech 
dderbyn:

•	 	cynllun gofal ar eich cyfer y bydd angen 
ichi ei lofnodi;

•	 cynnig o gymorth yn seiliedig ar eich 
cymhwysedd;

•	 gwybodaeth am gymorth ymarferol sydd 
ar gael ichi;

•	 gwybodaeth am unrhyw fudd-daliadau 
neu grantiau y gallwch gynnig amdanynt; 

•	 gwybodaeth am wasanaethau gofalwyr, 
grwpiau a gwasanaethau gwirfoddol y 
gallwch fanteisio arnynt.’

Efallai y bydd rhaid ichi dalu am rai rhannau 
o’r gwasanaeth a gynigir ichi, gan ddibynnu 
ar eich anghenion a’ch amgylchiadau 
ariannol.

Efallai y bydd peth o’r cymorth sydd ar gael 
yn dibynnu ar y person rydych yn gofalu 
amdanynt yn cael asesiad o anghenion (os 
na chawsoch asesiad ar y cyd).

 

Y mathau o gymorth allai gael 
eu cynnig i ofalwyr
Daw’r wybodaeth hon o ffeithlen Gofalwyr 
Cymru.

•	 	Cymerir y wybodaeth hon o ffeithlen 
Gofalwyr Cymru.

•	 Gwybodaeth am grwpiau gofalwyr lleol 
allai eich cefnogi.

•	 Cefnogaeth i wella eich iechyd a llesiant, 
e.e. campfa a dosbarthiadau hamdden.

•	 Cymorth yn y cartref e.e. helpu gyda 
gwaith tŷ neu arddio.

•	 Help gyda’ch anghenion trafnidiaeth 
fel gofalwyr, e.e. pris tacsi ar gyfer 
apwyntiadau meddygol.

•	 Offer i’ch helpu i ddod o hyd i wybodaeth 
fel gofalydd, megis gliniadur.

Y mathau o gymorth allai gael 
eu cynnig i bobl â dementia  
•	 	Prydau wedi’u cyflenwi i gartref y person.

•	 Gwasanaethau golchi dillad.

•	 Addasiadau i’r cartref, megis canllaw 
cydio.

•	 Gofal personol gartref. 

•	 Arhosiad dros dro mewn cartref preswyl 
neu le mewn canolfan ddydd er mwyn i’r 
gofalydd gael seibiant.

© diego cervo / Adobe Stock. 

Cynllunio ar gyfer 
argyfyngau
Gall newidiadau annisgwyl yn eich 
bywyd olygu na fyddwch yn gallu 
gwneud gwaith gofalu am gyfnod. 
Bydd paratoi ar gyfer argyfyngau 
ymlaen llaw yn sicrhau bod 
gwybodaeth am anghenion y person 
rydych yn gofalu amdanynt ar gael 
i unigolion allweddol all gamu i’r 
adwy i helpu os digwydd argyfwng 
annisgwyl.

Dyma rai syniadau i’ch helpu i gynllunio:

•	 	Os na chawsoch un yn barod, 
meddyliwch am asesiad o anghenion 
gofalydd gan y gall asesiadau 
gynnwys trafodaethau am gynllunio 
ar gyfer argyfwng.

•	 Paratowch eich Cynllun Gofal mewn 
Argyfwng eich hun yn rhoi ffeithiau 
allweddol am y person rydych yn 
gofalu amdanynt. Dylai’r cynllun 
amlinellu’r wybodaeth allweddol y 
gallai rhywun sy’n gofalu am y person 
rydych yn gofalu amdanynt fod ei 
hangen; gan gynnwys gwybodaeth 
am feddyginiaethau ac iechyd, 
symudedd, diet, ac anghenion 
cyfathrebu, aelodau allweddol o’r 
teulu, ac unrhyw fanylion perthnasol 
eraill. Ceisiwch gadw’r ddogfen hon 
yn gyfredol a’i rhannu gyda theulu a 
chyfeillion, y Gweithiwr Cymdeithasol 
a ddyrannwyd, Gweithwyr Gofal 
Cymdeithasol neu Gynorthwy-ydd 
Personol os oes gennych un. Mae 
Carers UK wedi datblygu ap ar-
lein o’r enw ‘Jointly’ yn unswydd i’r 
perwyl hwn. Darllenwch fwy ar we 
dudalennau Gofalwyr Cymru a Marie 
Curie. 

•	 Ymlaen llaw, siaradwch ag aelodau’r 
teulu, cyfeillion neu gymdogion i weld 
a fyddent yn fodlon eich helpu mewn 
argyfwng. Anogwch a hyfforddwch 
y person rydych yn gofalu amdanynt 
i ffonio eu rhifau os nad ydych chi o 
gwmpas. Mae’n well i’r person ffonio 
ormod, yn hytrach nac o gwbl, os yw 
ffrindiau, teulu neu gymdogion yn 
hapus i gytuno â hynny.

•	 Cymerwch yr amser i nodi, ac arbed, 
manylion cyswllt unrhyw weithiwr 
proffesiynol newydd sy’n rhan o ofalu 
am y person rydych chi’n gofalu 
amdanynt. Arbedwch eu manylion 
ar eich ffôn symudol, neu mewn llyfr 
cyfeiriadau / rhestr cysylltiadau 
penodol ar gyfer argyfwng. Gwnewch 
hyn pan maent yn bresennol fel 
y gallwch gadarnhau cysylltiadau 
uniongyrchol, a ble/pwy ddylech eu 
ffonio mewn argyfwng neu ar ôl oriau 
arferol pan nad ydynt ar gael.

•	 Gallai rhifau argyfwng gynnwys y 
Gweithiwr Cymdeithasol dynodedig, 
meddyg teulu, a’r Tîm Iechyd Meddwl 
Pobl Hŷn, ynghyd â llinellau cymorth 
allweddol allai eich helpu chi neu 
aelodau’r teulu a ffrindiau mewn 
argyfwng. 

•	 Efallai y bydd eich gwasanaeth 
gofalwyr lleol yn gallu’ch helpu 
trwy fynd drwy’r dewisiadau a 
pharatoi cynllun. Efallai y bydd gan 
rai dempledi a chanllawiau i’ch 
cynorthwyo hefyd. Ewch i Deall eich 
hawliau fel gofalydd (Llywodraeth 
Cymru) i weld eich gwasanaethau 
lleol a manylion am wasanaethau 
Gwybodaeth, Cyngor a Chymorth eich 
awdurdod lleol.

www.carersuk.org/search/planning-for-emergencies

www.mariecurie.org.uk/help/support/being-there/
support-carers/emergency-plan

Rhaid cynnal asesiad ariannol os ydych am 
i’r awdurdod lleol gyfrannu at gostau gofal. 

Bydd yr asesiad yn ystyried a yw’r person 
â dementia yn gallu talu tuag at eu gofal. 
Canlyniadau posib yw:

•	 	gofynnir iddynt dalu cost lawn eu gofal;

•	 gofynnir iddynt gyfrannu at ran o’u gofal; 
neu

•	 nid ydynt yn cyfrannu’n ariannol a bydd 
yr awdurdod lleol yn talu costau gofal. 

Gallwch ddod o hyd i wybodaeth am yr 
uchafswm taliadau am ofal cymdeithasol, 
a sut mae eich asedau yn effeithio eich 
cyfraniad yn ffeithlen Age Cymru. 

Os yw’r awdurdod lleol yn cyfrannu tuag 
at ofal yn ariannol bydd y gofal yn cael ei 
ddarparu’n uniongyrchol gan yr awdurdod 
lleol, neu gallwch drefnu eich gofal eich 
hun sy’n cael ei ariannu gan yr awdurdod 
lleol trwy daliad uniongyrchol. 

TALU AM OFAL A 
BUDDION
Mae cynlluniau gofal a chymorth yn amlinellu’r anghenion sydd 
gennych fel gofalydd, ac anghenion y person rydych yn gofalu 
amdanynt. Cynhelir asesiad ariannol gan yr awdurdod lleol i 
benderfynu faint all y person â dementia ei gyfrannu at gost eu 
gofal. 

© dglimages / Adobe Stock. 

Mwy o wybodaeth 
am dalu am ofal a 
chymorth 
www.alzheimers.org.uk

www.ageuk.org.uk

www.dewis.wales

https://www.ageuk.org.uk/cymru/information-advice/money-legal

Mwy o wybodaeth 
am daliadau 
uniongyrchol   
Mwy o wybodaeth am daliadau 
uniongyrchol 

www.citizensadvice.org.uk/wales/
family/looking-after-people/direct-
payments-w/direct-payments-who-
can-have-them-w

Pryd mae’r GIG yn talu am 
ofal? 
Mae’r GIG yn talu am lawer o wasanaethau 
a ddarperir i bobl â dementia yn y gymuned 
megis Nyrsys Seiciatrig, Therapyddion 
Galwedigaethol, ac eraill. Maent hefyd yn 
talu am ofal nyrsio a ddarperir i drigolion 
cartrefi gofal trwy Ofal Nyrsio Wedi’i 
Ariannu. 

Mewn amgylchiadau unigryw lle yr asesir 
fod gan drigolion anghenion iechyd 
cymhleth, bydd y GIG yn talu’r holl gostau 
llety a gofal cymdeithasol trwy gyllid gofal 
iechyd parhaus y GIG. Mae’r broses gwneud 
cais a’r rheolau ar gyfer asesu cyllid CHC 
y GIG yn gymhleth. Mae’n well felly cael 
cyngor cyn gwneud cais. Efallai yr hoffech 
ddarllen canllawiau Llywodraeth Cymru ar 
feini prawf CHC a’r broses asesu.

Mae Beacon (0345 548 0300) yn rhoi 
cyngor rhad ac am ddim ac annibynnol 
ar ofal iechyd parhaus y GIG. Mae mwy 
o wybodaeth ar gael gan Beacon ar eu 
gwefan: www.beaconchc.co.uk

Beth yw taliad uniongyrchol?  
Mae taliadau uniongyrchol yn cael eu talu 
gan yr awdurdod lleol i’w defnyddio i dalu 
am ofal a chymorth. Mae’r taliad yn golygu 
fod gennych hyblygrwydd i ddewis y gofal 
mwyaf addas. Gallwch ddewis gwario’r 
arian yn y ffordd sydd orau ichi / y person 
rydych yn gofalu amdanynt. Gellir ei 
ddefnyddio mewn nifer o ffyrdd gwahanol, 
gan gynnwys:

•	 Cyflogi ‘Cynorthwy-ydd Personol’ (CP) i 
gefnogi’r person â dementia.

•	 Talu am ofal neu seibiant gartref.

Gellir defnyddio’r arian o daliadau 
uniongyrchol fel y mynnwch i gwrdd â’r 
anghenion a amlinellir yn y cynllun Gofal a 
Chymorth. Fe welwch enghreifftiau o sut 
mae pobl wedi defnyddio eu gofal seibiant 
yma.

Os ddefnyddir taliad uniongyrchol i gyflogi 
CP, bydd angen cyflawni’r holl ofynion 
cyfreithiol o fod yn gyflogydd hefyd. 

Lwfans Gweini  

Mae’r budd-dal hwn ar gyfer pobl 65 oed 
a throsodd sydd â salwch neu anabledd 
sy’n golygu eu bod angen gofal a chymorth 
i ofalu am eu hunain a chadw’n ddiogel. 
Dylai pobl wneud cais am y budd-dal hwn 
pan mae dementia wedi cyrraedd pwynt 
lle y maen nhw angen cymorth i ymdopi 
gyda bywyd beunyddiol a’u bod wedi 
angen hynny am 6 mis o leiaf. Gall cymorth 
gynnwys help yn defnyddio’r tŷ bach, 
bwyta ac yfed, cyfathrebu, cadw’n ddiogel, 
neu gymryd meddyginiaeth.

Os yw’r budd-dal hwn yn cael ei hawlio 
gan berson â dementia mae’n golygu fod 
gofalydd yn gymwys i wneud cais am 
Lwfans Gofalydd a budd-daliadau eraill.

Ni ellir ei hawlio gan bobl sy’n derbyn 
Lwfans Byw i’r Anabl neu Daliad 
Annibyniaeth Personol (PIP).

Telir dwy haen o gyfraddau: £59.70 yr 
wythnos (mae angen gofal yn ystod y 
dydd neu yn ystod y nos) neu £89.15 yr 
wythnos (mae angen gofal yn ystod y dydd 
a’r nos). Os ydych yn derbyn y budd-dal 
hwn, nid oes rhaid ichi wario’r budd-dal yn 
uniongyrchol ar dalu am ofal.

Nid yw’r budd-dal yn dibynnu ar incwm na 
chynilion. 

HAWLIO BUDD-DALIADAU 
ICHI A’R PERSON RYDYCH 
YN GOFALU AMDANYNT
Mae gofalu am rywun â dementia yn gallu rhoi straen ar gyllid y 
teulu. Gall budd-daliadau a lwfansau llywodraeth helpu gofalwyr 
cymwys i gwrdd â chostau gofalu.

Mwy o wybodaeth am 
Lwfans Gweini 
www.gov.uk/attendance-allowance

www.carersuk.org

Dwi’n gwneud yn 
siŵr bod ei biliau 
a’i harian yn cael 
sylw da

Gofalwr person â dementia

Taliad Annibyniaeth Personol 
(PIP)
Mae’r budd-dal hwn ar gyfer pobl dan 65 
oed sydd â salwch neu anabledd hirdymor 
sy’n golygu eu bod angen gofal a chymorth 
i ofalu am eu hunain a chadw’n ddiogel. 
Mae PIP wedi disodli’r Lwfans Byw i’r Anabl, 
nad yw unrhyw geiswyr newydd (dros 16) 
yn cael eu derbyn ar ei gyfer.

Caiff PIP ei asesu ar: (i) bywyd beunyddiol 
(£59.70 neu £89.15 yr wythnos) a (ii) 
symudedd (£23.60 neu £62.25 yr wythnos). 

Gallwch dderbyn PIP os ydych yn 
gyflogedig  ai peidio ac mae eich hawl yn 
cael ei adolygu’n rheolaidd.

Mae’r Adran Gwaith a Phensiynau (DWP) yn 
gofyn i asesydd gynnal asesiad ar eu rhan 
sy’n penderfynu lefel yr help mae pobl yn 
ei dderbyn. Fel arfer mae’n cael ei gynnal 
mewn canolfan yng Nghymru y mae’n 
rhaid i bobl deithio iddi, ond gellir gwneud 
eithriadau pan mae hynny’n rhy anodd, a 
gellir cynnal asesiad yn y cartref yn lle.

Mae’r broses asesu yn gallu bod yn anodd a 
llethol i rai pobl, felly ceisiwch baratoi cystal 
ag y gallwch er mwyn ysgafnhau’r straen.  

Tai: Gostyngiad yn y dreth 
gyngor
Mae pobl yn byw â dementia yn gallu 
cael eu heithrio rhag talu’r dreth gyngor. 
Gall gofalwyr sy’n byw gyda phobl â 
dementia fod yn gymwys i dalu llai o’r 
dreth gyngor. Fodd bynnag, yn y ddwy 
sefyllfa, mae’n rhaid i’r person â dementia 
fodloni gofynion y ‘categori amhariad 
meddyliol difrifol’ (SMI), sy’n “amhariad 
difrifol ar ddeallusrwydd a gweithrediad 
cymdeithasol (sut bynnag y’i hachoswyd) 
sy’n ymddangos ei fod yn barhaol”. 

Fel arfer mae’r dreth gyngor yn seiliedig ar 
nifer y bobl sy’n byw mewn cartref. Fodd 
bynnag, os yw’r person yn byw â dementia 
yn byw gyda chi, gallent ddod o fewn 
amodau rheol ‘diystyru’ sy’n golygu nad 
ydynt yn cael eu cyfrif mewn cyfrifiad ar 
gyfer y dreth gyngor. Yn ymarferol, mae 
hyn yn golygu, os ydych yn byw gyda 
rhieni sydd â dementia, neu bartner sydd 
â dementia, y byddech yn gymwys am 
ostyngiad o 25% oddi ar y dreth gyngor gan 
y byddech yn cael eich cyfrif yn berson 
sengl. Fodd bynnag, nid yw’r person neu 
bobl yn byw â dementia yn cael eu diystyru 
yn awtomatig, ac mae’n rhaid iddynt fodloni 
gofynion y categori SMI a bod yn gymwys 
am rai budd-daliadau hefyd. Os oes dau 
oedolyn yn y tŷ sy’n talu’r dreth gyngor, ni 
fydd yr eithriad hwn yn berthnasol. 

Mae eithriadau yn fath arall o ostyngiad 
y gallech ddod ar eu traws. Mae hyn yn 
gysylltiedig ag eiddo, nid person. Mae’r 
rheolau ar gyfer hyn, a phan mae eiddo yn 
wag, i’w gweld yn 
www.alzheimers.org.uk a 
www.moneysavingexpert.com 

https://www.alzheimers.org.uk/get-support/legal-financial/discounts-disregards-exemptions-council-tax
https://www.moneysavingexpert.com/reclaim/severe-mental-impairment-dementia-council-tax-rebate/


Beth yw’r budd-daliadau allai 
fod gennych hawl iddynt fel 
gofalydd?  
Lwfans Gofalwr

Mae Lwfans Gofalwyr yn £67.25 yr wythnos 
ac mae’n fudd-dal trethadwy.

Mae’n rhaid ichi fod yn gofalu am 35 awr yr 
wythnos i fod yn gymwys i dderbyn y budd-
dal.

Rhaid i’r person rydych yn gofalu amdanynt 
fod yn derbyn PIP, DLA, Lwfans Gweini (neu 
rai budd-daliadau eraill) yn barod.

Bydd eich enillion o gyflogaeth am dâl yn 
effeithio faint fyddwch yn ei dderbyn. Os 
ydych yn ennill dros £128 yr wythnos ni 
fyddwch yn gymwys am Lwfans Gofalwyr. 

I fod yn gymwys i dderbyn y budd-dal hwn, 
ni allwch fod mewn addysg lawn-amser.

Nid yw Lwfans Gofalydd yn cynyddu os 
ydych yn gofalu am fwy nac un person.

Mwy o wybodaeth am 
Lwfans Gofalydd
www.gov.uk/pip

www.carersuk.org/wales/help-
and-advice/factsheets-carers-
wales/carers-allowance-wales

www.ageuk.org.uk/cymru/
information-advice/care/find-
care-support/

© Paul Maguire / Adobe Stock. 

www.gov.uk/carers-allowance

https://www.gov.uk/carers-allowance
https://www.carersuk.org/wales/help-and-advice/factsheets-carers-wales/carers-allowance-wales


Credyd Gofalwr

Gall y budd-dal hwn helpu gofalwyr di-
dâl 16 - 65 oed sy’n gofalu am 20 awr yr 
wythnos.

Nid yw’n fudd-dal ariannol, ond yn ‘gredyd’ 
wythnosol ar eich credyd yswiriant gwladol.

Mae’n golygu y gall pobl nad ydynt yn talu 
Yswiriant Gwladol, oherwydd cyfrifoldebau 
gofal, dderbyn ‘credyd’ fel eu bod yn 
parhau’n gymwys am fudd-daliadau sy’n 
cynnwys Pensiwn y Wladwriaeth.

Mae’n dibynnu a yw’r person sy’n derbyn 
gofal yn cael rhai budd-daliadau, megis 
DLA.  

Ystyriaethau
•	 	Gall fod gwahaniaethau mewn budd-

daliadau a lwfansau yng Nghymru, Lloegr 
a’r Alban. 

•	 Gall budd-daliadau gofalwyr ryngweithio 
gyda budd-daliadau eraill.

•	 Gallwch gysylltu â’ch awdurdod lleol i 
gael gwybodaeth a chyngor.

Mwy o wybodaeth am 
Gredyd Gofalydd
 www.gov.uk/carers-credit

www.turn2us.org.uk

© Ymddiriedolaeth Gofalwyr 2020.

Mae gan bob gweithiwr yn y DG a 
chanddynt rolau gofalu rai hawliau statudol 
sy’n cynnwys:

•	 Hawl cyfreithiol i gael 5 diwrnod 
o absenoldeb gofalydd di-dâl bob 
blwyddyn o’r 6ed Ebrill 2024

•	 	Hawl i gael cais i weithio’n hyblyg i gael ei 
ystyried.

•	 Amser o’r gwaith ar gyfer argyfyngau. 
Mae hyn am ddiwrnod neu ddau fel arfer 
ac mae’n ddi-dâl.

•	 Absenoldeb rhiant 

Hefyd, mae gan rai cyflogwyr bolisïau a 
chefnogaeth i ofalwyr. Gall hyn gynnwys 
amser o’r gwaith ar gyfer cyfrifoldebau 
gofal neu grwpiau cefnogi gofalwyr. Mae’n 
werth gofyn i’ch cyflogydd am fanylion y 
gefnogaeth sydd ar gael ichi. Gallech hefyd 
siarad â chynrychiolydd undeb llafur.

Mae’n syniad da siarad â’ch rheolydd am 
unrhyw addasiadau i’ch trefniadau gweithio 
y gallech fod eu hangen yn y tymor byr 
neu’r tymor hir.

Awgrymiadau ar gyfer cael 
sgwrs gadarnhaol gyda’ch 
cyflogydd
•	 	Cofiwch fod cyflogwyr yn rhoi pwys ar 

gyfathrebu a gonestrwydd.

•	 Dewch o hyd i amser sy’n gyfleus i’r ddau 
ohonoch, a lle preifat a thawel.

•	 Gofalwch fod digon o amser gan y ddau 
ohonoch, fel nad yw’r sgwrs yn cael ei 
rhuthro.

•	 Meddyliwch am beth rydych yn fodlon ei 
rannu o ran eich rôl ofalu.

•	 Meddyliwch am sut allai eich rôl ofalu 
effeithio eich gwaith.

•	 Meddyliwch am ddatrysiadau cyn y 
cyfarfod.

•	 Ysgrifennwch i lawr beth mae’r ddau 
ohonoch wedi’i gytuno.

GWEITHIO A GOFALU 
Mae bod mewn gwaith a gofalu am rywun â dementia yn gallu 
bod yn anodd, yn enwedig felly wrth i ofynion eich rôl ofalu 
gynyddu. Mae bod mewn gwaith hefyd yn effeithio ar dderbyn 
Lwfans Gofalydd.

Mwy o wybodaeth am 
weithio a gofalu 
www.carersuk.org/help-and-
advice/work-and-career/other-
rights-at-work

Juggling work and unpaid care 
(Carers UK) www.carersuk.org/
images/News_and_campaigns/
Juggling_work_and_unpaid_care_
report_final_WEB.pdf

CYNLLUNIO CYFREITHIOL 
AC ARIANNOL
Gwneud penderfyniadau 
cyfreithiol, ariannol ac iechyd 
ar ran y person rydych yn 
gofalu amdanynt.
Mae hawl person i wneud eu 
penderfyniadau eu hunain yn hollbwysig 
ond gall hyn fynd yn fwyfwy heriol wrth i 
dementia ddatblygu. Gall pobl â dementia 
benodi Atwrneiaeth Arhosol cyn cyrraedd 
y sefyllfa honno ar yr amod fod ganddynt 
y gallu meddyliol i wneud penderfyniadau 
gwybodus am eu ‘materion eiddo ac 
ariannol’ a / neu ‘drefniadau iechyd a lles’. 
Gall gofalydd neu aelod o’r teulu ddechrau 
gwneud penderfyniadau ar eu rhan pan 
ddaw’r amser.

Atwrneiaeth arhosol
Mae atwrneiaeth arhosol yn berson, 
megis aelod o’r teulu, partner neu gyfaill a 

ddewiswyd gan y person â dementia i gamu 
i mewn i wneud penderfyniadau ar eu rhan. 
Gall atwrnai gefnogi person â dementia 
i reoli materion ariannol a gwneud 
penderfyniadau am y dyfodol.

Dylai unrhyw benderfyniad fod yr hyn sydd 
orau i’r person â dementia, a dylid parhau 
i hyrwyddo annibyniaeth a dewis. Mae’n 
golygu rhoi proses gyfreithiol ar waith. 

Mae dau fath o atwrneiaeth arhosol:

(a) ar gyfer eiddo a materion ariannol; ac

(b) ar gyfer iechyd a lles. 

Mae’r rhoddwr (yn y cyswllt hwn y person 
â dementia) yn penodi atwrnai, tra bod 
ganddynt y ‘galluedd’ o hyd (a esbonnir 
isod). Nid yw’r rhoddwr yn colli eu hawliau 
yn syth. Nid yw’r atwrneiaeth yn dod ar 
waith nes bod ei angen, pan mae’r rhoddwr 
wedi colli galluedd.

© Daisy Daisy / Adobe Stock.

www.gov.uk/lasting-power-attorney-duties/property-financial-affairs

www.gov.uk/lasting-power-attorney-duties/health-welfare

Galluedd
Mae galluedd yn ymwneud â pha mor abl 
yw person i wneud eu penderfyniadau eu 
hunain.

Mae cael galluedd yn golygu fod rhaid 
i oedolyn allu gwneud yr holl bethau 
canlynol:

•	 Deall gwybodaeth berthnasol.
•	 Gallu pwyso a mesur dewisiadau.
•	 Cofio gwybodaeth yn ddigon hir i allu 

gwneud penderfyniad.
•	 Gallu cyfathrebu eu dewis.
Y penderfyniadau y mae angen galluedd 
ar eu cyfer yw dewisiadau bob dydd megis 
dewis dillad a bwyd, i benderfyniadau mwy 
ynghylch gwerthu eiddo, creu ewyllys neu 
gael llawdriniaeth.

Nid yw diagnosis o dementia yn golygu o 
reidrwydd fod person wedi colli galluedd. 

Caiff galluedd ei asesu er mwyn cydbwyso 
annibyniaeth y person a chanddynt 
gyflyrau fel dementia, gydag amddiffyn 
pobl all fod yn fregus. 

Pan nad oes gan berson alluedd 
mwyach, gellir dewis llefarydd i wneud 
penderfyniadau a gweithredu er lles y 
person â dementia.  

Y ddeddfwriaeth ar gyfer galluedd yw 
Deddf Galluedd Meddyliol 2005 ar gyfer 
Lloegr a Chymru. Un o egwyddorion y 
Ddeddf hon yw y dylid rhagdybio yn y lle 
cyntaf fod gan bawb alluedd, oni ddangosir 
yn wahanol. 

Trefnu Atwrneiaeth Arhosol
Argymhellir y dylid trefnu Atwrneiaeth 
Arhosol yn gynnar gan fod dementia yn 
glefyd anodd ei ragweld; gall person golli 
galluedd yn gynt na’r disgwyl. 

Gellir cwblhau’r atwrneiaeth yn annibynnol 
ar-lein neu gellir penodi cyfreithiwr i 
gynorthwyo gyda’r broses, ond bydd 
hynny’n golygu cost. Gallwch gysylltu â 
llinell gymorth Age Cymru ar 08000 223 
444 i gael cyngor.

Mae canllaw swyddogol gan y llywodraeth 
ar gwblhau atwrneiaeth arhosol ar gael ar-
lein. 

Mae’n bwysig cofio fod unigolyn yn penodi 
LPA tra bod ganddynt allu i wneud, i baratoi 
ar gyfer adeg pan maent yn colli galluedd. 
Pan mae unigolyn wedi colli galluedd ac 
na threfnwyd LPA mae deddfwriaeth yn 
galluogi Awdurdodau Lleol a Byrddau 
Iechyd i gymryd y rôl hon. Penodir dirprwy 
gan y Llys Gwarchod – yn amodol ar 
weithdrefnau a chanllawiau a weithredir 
gan y Llys Gwarchod.

Mwy o wybodaeth am 
alluedd   
www.alzheimers.org.uk/get-
support/legal-financial/mental-
capacity-act

Mwy o wybodaeth am 
atwrneiaeth     
www.alzheimers.org.uk/get-
support/legal-financial/lasting-
power-attorney 

www.alzheimers.org.uk/get-
support/legal-financial/lasting-
power-of-attorney-faq#content-
start 

www.nhs.uk/conditions/dementia/
legal-issues

www.legislation.gov.uk/ukpga/2005/9/contents

www.gov.uk/power-of-attorney/register

https://assets.publishing.service.gov.uk/government/uploads/system/uploads/attachment_
data/file/631084/LP12-Make-and-register-your-lasting-power-of-attorney-a-guide.pdf

www.gov.uk/become-deputy

Gwneud penderfyniadau ar 
ran rhywun 
Gall deimlo’n gyfrifoldeb enfawr i wneud 
penderfyniadau ar ran person â dementia 
a phenderfynu beth sydd er eu lles gorau. 
Mewn rhai amgylchiadau, gallech deimlo eich 
bod yn gorfod gwneud penderfyniad nad 
ydych yn gwbl hapus ag ef ond nad oes llawer 
o ddewis gennych oherwydd amgylchiadau 
neu’r dewisiadau cyfyngedig sydd ar gael ichi. 
Hefyd, gall fod anghytundeb ymhlith aelodau’r 
teulu ynghylch penderfyniad. 
Rydym wedi awgrymu syniadau all eich helpu 
isod, gan ddefnyddio ymchwil gan Livingston 
et al (2010). 
Dechreuwch drafodaethau a chynlluniau am 
y dyfodol mor gynnar â phosib, fel y gellir 
clywed dymuniadau’r person â dementia a 
bod gennych chi amser i edrych ar yr holl 
ddewisiadau ac ystyriaethau perthnasol. 
Gofynnwch i weithwyr iechyd a gofal 
cymdeithasol am y wybodaeth rydych ei 
hangen i wneud y penderfyniadau mae’n 
rhaid ichi eu gwneud. Hefyd, gallwch gysylltu 
â’r sefydliadau rydym wedi’ch cyfeirio atynt 
yn yr adnodd hwn i gael gwybodaeth, cyngor 
a chymorth. Fel gofalydd di-dâl, mae gennych 
y wybodaeth a’r sgiliau sy’n hollbwysig mewn 
sgyrsiau am gynlluniau a phenderfyniadau 
am y dyfodol.
Trefnwch gefnogaeth ichi’ch hun fel gofalydd 
er mwyn gofalu eich iechyd a’ch llesiant 
eich hun, a meddyliwch am gymryd y cyfle 
i siarad â gofalwyr eraill sydd efallai’n deall 
yr heriau rydych yn eu hwynebu. Gallwch 
gael cefnogaeth trwy asesiad o anghenion 
gofalydd neu gallwch gysylltu â gwasanaeth 
gofalwyr lleol yn uniongyrchol i gael gwybod 
beth sydd ar gael.
Cofiwch y gall cydbwyso anghenion person 
â dementia a hyrwyddo annibyniaeth fod 
yn anodd. Mewn rhai sefyllfaoedd, efallai 
na fyddwch yn cytuno â phenderfyniad y 
mae person â dementia yn ei wneud. Mewn 
sefyllfaoedd eraill, os oes gennych yr LPA, er 
enghraifft, efallai na fydd y person â dementia 
yn cytuno â phenderfyniad a wnewch gan 
nad ydynt yn deall fod eu hanghenion gofal 
a chefnogaeth yn esblygu neu oherwydd 
risgiau posib i’w llesiant. Nid yw hyn yn 
anghyffredin, gan fod dementia yn effeithio 

swyddogaethau’r ymennydd, sydd yn ei dro 
yn lleihau gallu person i weld y newidiadau y 
gall eraill eu gweld. Hefyd, gall unigolion wadu 
fod eu galluoedd yn dirywio er mwyn osgoi 
ofnau a phryderon dealladwy am eu bywyd yn 
y dyfodol.

Gwneud ewyllys
Mae cynllunio ymlaen yn golygu y gall person 
â dementia chwarae rhan mor lawn â phosib 
mewn penderfyniadau am y dyfodol.
Mae ewyllys yn ddogfen gyfreithiol sy’n 
datgan sut ddylid rheoli arian, adeiladau 
ac eiddo wedi i berson farw. Mae’n galluogi 
person i ddewis sut mae eu ‘stad’ (popeth 
sy’n eiddo iddynt) yn cael ei rannu ymhlith 
eu teulu a phwy bynnag maen nhw’n dewis 
ei adael iddynt. Ysgutor yw’r person a 
ddewiswyd i ddelio â’r ewyllys.
Dylid gwneud ewyllys mor gynnar ag y bo 
modd. Os na wneir ewyllys cyn marwolaeth 
person, gelwir yr eiddo yn ‘ddiewyllys’ a gall y 
wladwriaeth ddewis sut i ymdrin ag adeiladau 
ac eiddo. Mae pobl â dementia yn gallu 
gwneud ewyllys, ar yr amod fod ganddynt 
alluedd.
Gallwch baratoi ewyllys eich hun, trwy 
wasanaeth ysgrifennu ewyllysiau, neu trwy 
gyfreithiwr.
Er mwyn cael gwybodaeth am dai ewch i: 
www.mariecurie.org.uk help/support/
bereaved-family-friends/practical-legal/
property-entitlements

Mwy o wybodaeth am 
ewyllysiau 
www.moneyadviceservice.org.uk/
en/categories/making-a-will 

www.gov.uk/make-will

www.citizensadvice.org.uk/wales/
family/death-and-wills/wills

www.ageuk.org.uk/globalassets/
age-uk/documents/factsheets/
fs7_making_a_will_fcs.pdf 

www.bmj.com/content/341/bmj.c4184

